
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 17-Ի N 1163-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ կադաստրի կոմիտե
	05.04.2024թ.

	
	N ՍԹ/5538-2024

	Նախագծի վերաբերյալ առաջարկություն չունենք:
	Ընդունվել է ի գիտություն։

	2.Պետական գույքի կառավարման կոմիտե
	08.04.2023թ.

	
	N 01/11.7/2180-2024

	Նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն։

	3․ ՀՀ ֆինանսների նախարարություն
	15.04.2024թ.

	
	N 01/8-2/8032-2024

	Նախագծի վերաբերյալ հայտնում ենք, որ դիտողություններ և առաջարկություններ չունենք:
	Ընդունվել է ի գիտություն։

	4․ ՀՀ Վարչապետի աշխատակազմ 

	03.05.2024թ.

	
	N 02/12.10/15803-2024

	Տարածքային զարգացման և շրջակա միջավայրի հարցերի վարչության եզրակացություն

	«ՀՀ կառավարության 2013 թվականի հոկտեմբերի 17-ի N 1163-Ա որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները՝
Նախագծի 1-ին կետով առաջարկվում է հանել վերոնշյալ որոշմամբ նախատեսված գույքի նվիրաբերության պայմանագրերի կնքման 15-օրյա ժամկետը, սակայն ՀՀ կառավարության 2021 թվականի փետրվարի 25-ի թիվ 252-Ա որոշմամբ հաստատված հավելվածի 124-րդ կետի պահանջների համաձայն՝ «ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն»:
Նախագծի հիմնավորման մեջ բացահայտված չեն այն հանգամանքները, որոնք պատճառ են հանդիսացել Նախագծով նախատեսված ժամկետներում համապատասխան պայմանագիրը չկնքելու համար:
Միաժամանակ, անհրաժեշտ է պարզաբանել, թե ինչպես է «ՀՀ Լոռու մարզի Լոռի Բերդ համայնքի Ագարակ գյուղի մանկապարտեզ» ՀՈԱԿ-ը իր գործունեությունը մինչ օրս իրականացրել առանց համապատասխան իրավունքի գրանցման և հավաստագրի առկայության:
	Ընդունվել է ի գիտություն։
Հիմնավորումը լրամշակվել է։
ՀՀ կառավարության 2013 թվականի հոկտեմբերի 17-ի թիվ 1163-Ա որոշմամբ սահմանված ժամկետում Ագարակ համայնքի ղեկավարի հետ չի կնքվել նվիրաբերության պայմանագիր և համայնքի անվամբ գույքային իրավունքների պետական գրանցում չի կատարվել: «Հայաստանի Հանրապետության Լոռու մարզի Լոռի Բերդ համայնքի Ագարակ գյուղի մանկապարտեզ» ՀՈԱԿ-ը նախադպրոցական կրթական ծրագիր իրականացնելու համար պետք է ունենա համապատասխան լիցենզիա: ՀՈԱԿ-ը տեղավորված է որոշմամբ Ագարակ համայնքին նվիրաբերվող մանկապարտեզի շենքում, որը հանդիսանում է Հայաստանի Հանրապետության սեփականությունը: Որպեսզի ՀՈԱԿ-ը կարողանա ստանալ նախադպրոցական կրթական ծրագիր իրականացնելու լիցենզիա հարկավոր է գույքի նկատմամբ գրանցել Լոռի Բերդ համայնքի սեփականության իրավունքը։       Ինչ վերաբերում է այն հարցին թե ինչպես է ՀՈԱԿ-ը գործել մինչ օրս, տեղեկացնում ենք, որ համաձայն համայնքի ղեկավարի կողմից ներկայացված տեղեկատվության՝ տվյալ շինությունը կառուցվել է որպես համայնքի մանկապարտեզ և գործել է հաշվի առնելով համայնքի բնակչության և մասնավորապես համայնքի երեխաների կրթություն ստանալու իրավունքները և շահերը։ 


	Իրավաբանական վարչության եզրակացություն

	      1. Որոշման նախագծով փոփոխվող 2-րդ կետի 2-րդ ենթակետի համաձայն՝ ՀՀ Արագածոտնի, Արարատի, Արմավիրի, Գեղարքունիքի, Լոռու, Կոտայքի, Շիրակի, Վայոց ձորի և Տավուշի մարզպետներին և համապատասխան համայնքների ղեկավարներին հանձնարարված էր որշման 2-րդ կետի 1-ին ենթակետով նախատեսված գործընթացի ավարտից հետո 15-օրյա ժամկետում կնքել գույքի նվիրաբերության պայմանագրեր: Նկատի ունենալով, որ սահմանված ժամկետը լրացել է դեռևս 2014 թվականի մայիսին, պարզաբանված չէ, թե ինչու մինչև նշված իրավական ակտում սահմանված ժամկետի լրանալը համապատասխան առաջարկություն չի ներկայացվել կառավարության որոշման մեջ փոփոխություն կատարելու վերաբերյալ: 
      Բացի այդ, նախագծի հիմնավորմամբ նշված է, որ սույն որոշման մեջ փոփոխություն կատարելու անհրաժեշտությունը պայմանավորված է Լոռու մարզի Ագարակ համայնքի ղեկավարի հետ սահմանված ժամկետում գույքի նվիրաբերության պայմանագիր չկնքելով, որի պարագայում, գտնում ենք՝ սույն որոշման մեջ կատարվող փոփոխությունը խնդրահարույց է, քանի որ որոշման ժամկետը վերաբերում է մի շարք մարզերի և համայնքների:


     2. Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից: Սակայն հարկ է նկատի ունենալ, որ որոշումը իր բնույթով անհատական է, ինչը խնդրահարույց է Նորմատիվ իրավական ակտերի մասին ՀՀ օրենքի 23-րդ հոդվածի տեսանկյունից: Հետևաբար, նախագծի 2-րդ կետով նախատեսված դրույթը հակասում է վերոնշյալ օրենքին:
	    Ընդունվել է ի գիտություն։
ՀՀ կառավարության 2013 թվականի հոկտեմբերի 17-ի թիվ 1163-Ա որոշմամբ հաստատվել է մի շարք որոշումներով ՀՀ Արագածոտնի, Արարատի, Արմավիրի, Գեղարքունիքի, Լոռու, Կոտայքի, Շիրակի, Վայոց ձորի և Տավուշի մարզպետների աշխատակազմերին հատկացված միջոցներով կառուցված և ՀՀ համայնքներին նվիրաբերվող գույքի ցանկը, որտեղ ընդգրկված է նաև Ագարակի մանկապարտեզը։ Հետագա ուսումնասիրությունները ցույց են տվել, որ Ագարակ գյուղի մանկապարտեզը հանդիսանում է պետական սեփականություն և գրանցված է Հայաստանի Հանրապետության անվամբ։ 
Որոշմամբ սահմանված ժամկետում Ագարակ համայնքի ղեկավարի հետ չի կնքվել նվիրաբերության պայմանագիր և համայնքի անվամբ գույքային իրավունքների պետական գրանցում չի կատարվել: «Հայաստանի Հանրապետության Լոռու մարզի Լոռի Բերդ համայնքի Ագարակ գյուղի մանկապարտեզ» ՀՈԱԿ-ը տեղավորված է որոշմամբ Ագարակ համայնքին նվիրաբերվող մանկապարտեզի շենքում, որը հանդիսանում է ՀՀ սեփականությունը: Այս պատճառով այն չի կարողանում ստանալ նախադպրոցական կրթական ծրագիր իրականացնելու լիցենզիա, ինչի հետևանքով խախտվում է համայնքի երեխաների կրթություն ստանալու իրավունքը։ Միաժամանակ հարկ ենք համարում նշել, որ ժամկետի փոփոխությունն իրավական հետևանքներ չի ունենա արդեն իսկ գործարքն իրականացրած համայնքների համար, իսկ եթե կլինեն համայնքներ որոնք նվիրաբերության պայմանագրեր կնքած չեն լինի՝ սույն փոփոխությունը վերջիններիս ևս հնարավորություն կտա կնքել պայմանագրերը և ապահովել պետական գրանցումները։
Ընդունվել է, նախագիծը խմբագրվել է։

